
ᐅᓇ ᖃᐅᔨᓴᐃᓂᔅᓴᕗᑦ ᓵᓐᖓᔭᖃᓪᓗᐊᑕᖅᑐᖅ ᐊᕙᑎᒋᔭᐅᓂᑰᔪᓄᑦ ᑕᒪᒃᑯᐊ ᑲᑕᒑᓂᑯᑦ ᕿᖅᓱᕆᐊᓯᑎᓪᓗᒋᑦ 

ᐅᔭᕋᕈᖅᐸᓪᓕᐊᓪᓗᑎᒃ 1.2 ᐱᓕᔭᓐ ᐊᕐᕌᒍᐃᑦ ᐅᐃᑦᑎᐋᕈᐋᓗᒃ. ᑕᒪᒃᑯᐊ ᕿᖅᓱᕐᓂᑯᑦ ᐅᔭᕋᕈᖅᑐᑦ ᓄᓇᕐᔪᐊᑉ ᖄᖓᓄᑦ 
ᑲᑕᑦᑕᐅᓂᑯᐃᑦ ᑕᐃᔅᓱᒪᓂᐋᓗᒃ ᓄᓇᖏᑦ ᖃᑦᑎᓐᓂᖃᐅᓯᒋᐊᖅᑎᓪᓗᒍ ᑲᑕᒑᖃᑦᑕᓕᖅᖢᑎᒃ ᐊᑦᑎᓐᓂᖅᓴᓄᑦ ᓄᓇᓄᑦ 
ᑕᒪᒃᑯᐊ ᕿᖅᓱᖅᖢᑎᒃ. ᖃᐅᔨᓴᕈᒪᔭᕗᑦ ᑕᒪᒃᑯᐊ ᖃᓄᖅ ᑲᑎᖅᓱᐊᓂᖃᕐᓂᕐᒪᖔᖏᑕ ᑲᑕᒐᕐᓂᑯᐃᑦ ᖃᐅᔨᔪᒪᔭᕗᑦ ᓇᐅᒃᑯᑦ 
ᑕᒪᒃᑯᐊ ᑰᑦᑐᓄᑦ ᐃᒃᑲᓐᓂᕐᓄᓪᓗ ᑲᑎᖅᓱᕐᓂᑰᓂᖏᓐᓂᒃ ᐊᔾᔨᒌᖏᑦᑐᒻᒪᑕ. ᑕᒪᒃᑯᐊ ᐊᔾᔨᒌᖏᓐᓂᖏᑦ ᓇᓗᓇᐃᕆᓪᓗᑎᒃ 
ᖃᓄᐃᑦᑐᒥᒃ ᐊᕙᑖ ᐃᓕᖅᑯᓯᖃᕐᓂᕐᒪᖔᑦ ᓄᓇᖏᑕᓗ ᓇᒦᓐᓂᕕᓂᖏᓐᓂᒃ, ᖃᓄᕐᓗ ᑕᒪᓐᓇ ᖄᐹᖓ ᓄᓇᐅᑉ 
ᐊᐅᓚᓐᓂᕐᒪᖔᑦ ᑕᐃᔅᓱᒪᓂᐋᓗᒃ. ᒪᕐᕉᒻᒪᑕ ᖃᐅᔨᓴᕈᒪᔭᕗᑦ: (1) ᑕᒪᓐᓇ ᓄᓇᖓ ᓴᕕᕋᔭᔅᓴᖃᕐᓂᖓᓂᒃ ᖃᐅᔨᒪᔭᐅᒻᒪᑦ 
ᓄᓇᖓ. ᑕᒪᒃᑯᐊ ᕿᓂᖅᑕᐅᓲᑦ ᓴᕕᕋᔭᔅᓴᑦ ᓇᓂᔭᐅᔪᓐᓇᕐᓂᖅᓴᑦ ᐅᔭᕋᖏᑕ ᐃᓕᖅᑯᓯᖏᑦ ᖃᐅᔨᒪᔭᐅᒍᑎᒃ. (2) ᑕᒪᒃᑯᐊ 
ᓄᓇᖏᑕ ᖃᓄᐃᑦᑑᓂᕕᓂᖏᑦ ᑕᐃᔅᓱᒪᓂ ᑐᑭᓯᐅᒪᔭᐅᑦᑎᐊᖏᒻᒪᑕ ᐃᓕᖅᑯᓯᕕᓂᖏᑦ, ᑖᓐᓇᓗ ᖃᐅᔨᓴᐃᓂᕗᑦ 
ᑕᒪᒃᑯᓂᖓ ᓇᓗᓇᐃᖅᓯᓂᐊᖅᖢᓂ ᖃᓄᓪᓚᕆᒃ ᐃᓕᖅᑯᓯᖃᕐᓂᕐᒪᖔᑦ ᓄᓇᖓ ᑕᐃᔅᓱᒪᓂᐋᓗᒃ. ᑕᒪᒃᑯᐊ ᖃᐅᔨᓴᕈᒪᔭᑦ 
ᓄᓇᐃᑦ ᕿᑭᖅᑖᓘᑉ ᐅᐊᖕᓇᖅᐸᓯᐊ ᖃᓂᒋᔭᖓᓪᓗ ᓄᓇᐃᓐᓇᓪᓚᕆᒃ, ᐃᑭᓯᕋᐅᑉ ᕿᑭᖅᑕᖓ, ᑕᓪᓗᕈᑎᐅᑉ ᕿᑭᖅᑕᖓ, 
ᐊᒻᒪᑦᑕᐅᖅ ᓂᒋᖅᐸᓯᖓ ᐅᐃᓪᔅᒥᐊ ᕿᑭᖅᑖᓗᖓᑕ.  

ᐱᓕᕆᐊᓪᓗᐊᑕᔅᓴᖅ ᖃᐅᔨᓴᐃᓂᑦᑎᒍᑦ ᕿᒥᕐᕈᐃᖃᑦᑕᕐᓂᖅ ᐅᓂᒃᑳᕆᔭᖃᕐᓂᕐᓗ ᖃᐃᖅᓱᓂᒃ ᓴᖅᑭᔮᖅᑐᓂᒃ 
ᕿᖅᓱᕐᓂᑯᕕᓂᕐᓂᒃ ᐅᔭᕋᓂᒃ, ᐊᒡᒐᓪᓗᐊᒥᓪᓗ ᐊᕝᕗᖃᑦᑕᕐᓗᑕ ᐅᔭᕋᓂᒃ ᐊᑐᐃᓐᓇᐅᔪᓂᒃ ᕿᒥᕐᕈᔭᐅᔪᔅᓴᓂᒃ ᐅᑎᕈᑦᑕ 
ᖃᐅᔨᓴᕐᕕᓪᓚᑦᑖᑦᑎᓐᓄᑦ. ᑖᓐᓇ ᖃᐅᔨᓴᐃᓂᐅᔪᖅ ᑐᓐᖓᓂᐊᖅᑐᖅ ᓱᒃᑲᐃᖅᑐᒥᒃ ᐱᓕᕆᐊᖃᕐᓂᕐᒥᒃ ᓄᓇᒃᑯᑦ, ᐱᓱᓪᓗᑕ 
ᓇᕈᖃᑦᑕᕐᓗᑕ ᑕᖕᒫᕐᕕᖃᕐᓗᑕ ᓅᑦᑕᖅᑐᓂᒃ ᐱᓇᓱᐊᕈᓯᓐᖑᕌᖓᑦ ᖁᓕᒥᒎᒃᑯᑦ ᓅᑉᐸᓪᓗᒋᑦ. ᐊᕐᕌᒍᒐᓴᓂᒃ ᖃᐅᔨᓴᕐᓗᑕ 
ᑭᓯᐊᓂ ᐃᓗᐃᑦᑐᕈᖅᑐᒥᒃ ᓴᖅᑮᔪᓐᓇᖅᓯᒐᔭᖅᑐᒍᑦ ᐊᒡᒍᖅᓯᒪᓂᐅᔪᓄᑦ. 2009 ᓯᕗᓪᓕᖅᐹᖑᓚᐅᖅᑐᖅ ᐊᕐᕌᒍᓂᒃ 
ᓇᓗᓇᐃᖅᑕᑦᑎᓐᓂᒃ ᖃᐅᔨᓴᐃᕝᕕᒋᔪᒪᓯᒪᔭᕗᑦ. ᐊᕐᕌᒎᓚᐅᖅᑐᒥᒃ, 9-ᓂᒃ ᕿᒥᕐᕈᐃᔪᒥᓇᖅᑐᓂᒃ ᓇᓗᓴᐃᖅᓯᓪᓗᑕ ᐃᓗᐊᒍᑦ 
ᑕᖅᑭᓪᓗᐊᑉ ᐱᓕᕆᓂᐅᑉ, ᑖᒃᑯᐊ ᖃᐅᔨᓴᖅᑎᕗᑦ ᒪᕐᕉᓪᓗᑎᒃ ᐊᒡᒍᖅᓯᒪᔪᑦ ᒪᕐᕉᑦᑕᖅᖢᑎᒃ ᖃᐅᔨᓴᖅᑏᒃ.  

ᑖᓐᓇ ᓄᑖᖅ ᒪᓱᑉᕈᑎᕈᔪᐃᒃ ᐃᑎᖅᓴᕕᓂᑦ ᖃᐅᔨᓴᖅᑕᐅᓂᖏ ᑐᓐᖓᕕᖃᖅᑐᖅ ᑲᔪᓯᑦᑎᐊᕐᓂᑰᑉ 
ᖃᐅᔨᓴᐃᓂᐅᑉ ᑐᓄᓂᕈᓯᐅᑉ ᓄᓇᖏᑕ ᖃᐅᔨᓴᖅᑕᐅᓂᕕᓂᐊᓄᑦ (2003-2007), ᑭᓯᐊᓂ ᐊᖏᓂᖅᓴᒥᒃ ᕿᒥᕐᕈᐃᔪᑦ 
ᐅᓄᕐᓂᖅᓴᓂᓪᓗ ᐅᔭᕋᓂᒃ ᖃᐅᔨᓴᐃᓪᓗᑎᒃ. ᖁᕕᐊᓱᑦᑐᖓ ᐅᖃᕆᐊᔅᓴᖅ ᑖᓐᓇ ᑐᓄᓂᕈᓯᐅᑉ ᓄᓇᖏᑕ ᖃᐅᔨᕈᑎᖏᓄᑦ 
ᐅᓂᒃᑳᖏᑦ ᑎᑎᕋᐅᓯᐅᓯᒪᓕᕐᒪᑦ ᐊᑐᐃᓐᓇᐅᓕᖅᖢᓂᓗ ᓄᓇᕘᑉ ᖃᐅᔨᓴᖅᑐᓕᕆᔨᖏᑕ ᐊᒡᓚᒡᕕᖓᒍᑦ (ᑕᑯᓗᒋ 
ᑎᑎᕋᐅᓯᐅᔪᑦ ᐊᓪᓕᕐᒥᑦ). ᑕᐃᒪᓐᓇᓪᓗᐊᖅ ᐊᑯᓂᐅᑎᒋᔪᒥᒃ ᐱᓕᕆᓂᐊᕋᓱᒋᔭᕗᑦ ᒪᓱᑉᕈᑎᕈᔪᐃᒃ ᐃᑎᖅᓴᕕᓂᑦ 
ᖃᐅᔨᓴᖅᑕᐅᓂᖏᓄᑦ. ᑖᓐᓇ ᐱᒋᐊᓕᓵᖅᓯᒪᒐᓗᐊᖅᖢᓂ, ᕿᒥᕐᕈᔭᔅᓴᓂᒃ ᖃᔅᓯᒐᓚᓐᓂᒃ ᓴᖅᑮᓯᒪᓕᖅᐳᒍᑦ. ᒪᕐᕉᒃ 
ᐅᓂᒃᑳᕐᓃᒃ ᓴᖅᑭᑕᐅᓯᒪᓕᖅᑑᒃ ᔭᓗᓇᐃᕝᒥᑦ ᐅᔭᕋᓐᓂᐊᖅᑎᑦ ᑲᑎᒪᓂᖏᒍᑦ ᓄᕕᐱᕆ 2009-ᒥ, ᐊᒻᒪᓗ ᐅᖃᓕᒫᒐᒥᒃ 
ᑎᑎᕋᐃᓕᖅᖢᑕ ᓴᖅᑭᑦᑐᔅᓴᒥᒃ ᐊᕐᕌᒍᔪᒥᑦ ᑕᒪᑐᒪᓂ.  
 
ᑎᑎᕋᖅᑕᖅ ᐅᓂᒃᑳᓕᐊᖅ: 
ᑐᓄ, ᐃ.ᓯ., 2009. ᒪᓱᑉᕈᑎᕈᔪᐃᒃ ᑲᑕᒐᕐᓂᑯᑦ ᐅᔭᕋᕈᕐᓂᑯᐃᑦ ᑐᓄᓂᕈᓯᐅᑉ ᓄᓇᖏᓐᓂᑦ, ᓄᓇᕗᑦ. ᑲᓇᑕᐅᑉ ᐅᖃᓕᒫᒐᖏ 

ᓄᓇᐅᑉ ᖃᐅᔨᓴᖅᑎᖏᓐᓄᑦ ᕿᒥᕐᕈᔭᖏᑕ, v. 46, ᒪᑉᐱᒐᖅ 915-938. 
ᐅᓂᒃᑳᕐᓃ%: 
ᑐᓄ, ᐃ.ᓯ., ᐊᒻᒪ ᓛᖕ, ᑎ.ᔨ.ᕕ., 2009. ᖃᓕᕇᑦ ᐅᔭᕋᕈᖅᑐᑦ ᖃᓕᕇᓕᓯᒪᓂᖏᑕ ᖃᐅᔨᓴᖅᑕᐅᓂᖏᑦ, ᐃᓕᖅᑯᓯᖏᑦ ᐊᒻᒪ 

ᓴᕕᕋᔭᔅᓴᖃᕈᒥᓇᕐᓂᖏᑦ. ᒪᓱᑉᕈᑎᕈᔪᐃᒃ ᑐᓄᓂᕈᓯᐅᑉ ᓄᓇᖏᑦ, ᓄᓇᕗᑦ. 37-ᖓ ᔭᓗᓇᐃᕝᒥᑦ ᐅᕋᔨᕆᔨᒃᑯᑦ 
ᑲᑎᒪᓂᖓ, ᑲᑎᒪᓂᔅᓴᑦ ᐃᓱᒪᓕᐅᕈᑎᔅᓴᓪᓗ, ᓄᕕᐱᕆ 17-19, 2009. 

ᓛᖕ, ᑎ.ᔨ.ᕕ. ᐊᒻᒪ ᑐᓄ, ᐃ.ᓯ., 2009. ᓄᓇᐅᑉ ᖄᖓ, ᕿᖅᓱᕐᓂᑯᑦ ᐊᒻᒪᓗ ᓴᕕᕋᔭᖃᕈᓐᓇᕐᓂᖏᑕ ᐅᔭᕋᖏᑦ 
ᕿᒥᕐᕈᔭᐅᓂᖏᑦ ᐅᔭᕋᖏᑦ ᐃᓗᐊᒍᑦ ᒪᓱᑉᕈᑎᕈᔪᐃᒃ ᓴᕐᓂᕉᑉ ᕿᑭᖅᑕᖓᓂᑦ (ᓄᓇᕗᑦ): ᑕᒪᒃᑯᐊ ᐊᔾᔨᖃᓐᖏᑦᑐᓐ- 
ᓄᖑᓱᐃᑦᑐᒥᒃ ᐃᓚᖃᖅᑐᑦ ᑕᑯᔅᓴᕈᕈᓐᓇᖅᐹᑦ ᓱᓕᔪᑎᒍᑦ? 37-ᖓ ᔭᓗᓇᐃᕝᒥᑦ ᐅᕋᔨᕆᔨᒃᑯᑦ ᑲᑎᒪᓂᖓ, 
ᑲᑎᒪᓂᔅᓴᑦ ᐃᓱᒪᓕᐅᕈᑎᔅᓴᓪᓗ, ᓄᕕᐱᕆ 17-19, 2009. 


